
సకలనీతికథానిధానము











	తే.	
కుంటిపులిఁ జూచి యొకనక్క కూర్మిఁ బలికె

సకలమృగములఁ జంపి మాంస మిడు దెచ్చి

నీకు నిచ్చెద మృగముల నాకుఁ బాలు

పెట్టు మన వ్యాఘ్రమును నట్ల పెట్టదొడఁగె.

	వ.	
ఇవ్విధంబున దిరిగి మృగంబుల నెల్ల జంపించి మాంసంబు గానక యిట్లని తలంచు.

	సీ.	
భాగీరథీతీరభాగంబునను నొక్క

        నేరేడు గల దందు నిలిచి యొక్క

మర్కటం బుండి యమ్మడుగు నక్రంబుతోఁ

        జెలిమి యొనర్చి తత్ఫలములెల్ల

మొసలి పైఁబడ రాల్వ మొసలి పత్నికి నీయ

        నెక్కడి వన గ్రోఁతి యిచ్చెననిన

గుండెలు దినవలె గ్రోఁతిఁ దెమ్మనవుఁడు

        మముఁ జూడ రమ్మని మర్కటమును



	 







	తే.	
వీఁపునం దిడి వోవుచు విపినచరము

పలికె నీగుండె లడిగె నాభార్య యనిన

నవుడె చెప్పంగవలదె యయ్యగచరముల

గుండెలన్నియు మ్రాననే యుండు కతన

నాదుగుండెలు నున్న వన్నగమునందు.

	వ.	
అట్లు గావున నన్ను దిరుగగొనిపోయిన నాగుండెలన్నియు నిచ్చెద ననిన నది యట్ల చేసిన.

	క.	
చె ట్టెక్కి కొమ్మ విరి చా

చిట్టిగమెక ముంబుచరము శిరమున వైవన్

గుట్టు చెడిపోయెఁ గావున

నట్టే నే గార్ధభమున కాప్తుఁడ నగుదున్.

		 ఈ పేజీలో చివరి మార్పు 21 సెప్టెంబరు 2020న 01:22కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

